
Әлеуметтік әріптестік пен әлеуметтік және еңбек қатынастарын реттеу жөніндегі Республикалық үшжақты комиссияның (РҮК) отырысы хаттамасы

Нұр-Сұлтан қ.                                   №                                   2021 жылғы 16 шілде

Төрағалық етті:                    				Қазақстан Республикасы 
Премьер-Министрінің 
орынбасары Е. Л. Тоғжанов

Қатысушылар: 	РТК мүшелері және шақырылған тұлғалар
                                                                                 (тізім бойынша)

1. Әлеуметтік әріптестік пен әлеуметтік және еңбек қатынастарын реттеу жөніндегі өңірлік комиссиялардың жұмысы туралы.
______________________________________________________________
(Тоғжанов, Шәпкенов, Солтамбеков, Кикимов, Турлашов, Айдарбеков, Буктугутов, Алпысов)

1. Еңбек және халықты әлеуметтік қорғау министрі С.Ж. Шапкенов, Нұр-сұлтан қаласы, Алматы қаласы, Алматы, Шығыс Қазақстан, Қарағанды және Атырау облыстары әкімдерінің орынбасарларының үшжақты комиссиялар жұмысының тиімділігін арттыру бойынша қабылданып жатқан шаралар туралы ақпараты назарға алынсын.
2. Еңбек және халықты әлеуметтік қорғау министрлігі мүдделі мемлекеттік органдармен, жұмыс берушілер бірлестіктерімен, Кәсіподақтар федерациясымен (келісім бойынша), облыстардың, Нұр-сұлтан, Алматы және Шымкент қалаларының әкімдіктерімен бірлесіп:
1) Қазақстан Республикасының Еңбек кодексіне еңбек жанжалдарының тиімді алдын алу мақсатында ұжымдық еңбек дауы туындаған кезде оны заңды деп тану үшін жиналысқа (конференцияға) қатысып отырған қызметкерлердің санын азайту, сондай-ақ ұжымдық шарттарға еңбекақы төлеу мәселелері бойынша жұмыскерлерден хабарлама алғаннан кейін үш сағат ішінде жұмыс берушілердің міндеттерін бекіту арқылы жұмыскерлер талаптарын ұсыну рәсімін оңайлату бөлігінде, жұмыс берушінің актілерін үшжақты комиссияға (жұмыс органына) хабарлау бөлігінде өзгерістер мен толықтырулар енгізу мүмкіндігін қарасын;
2) жосықсыз жұмыс берушілердің тізілімін құру түріндегі алдын алу шараларын енгізу мәселесін пысықтасын;
3) Үкіметті хабардар ете отырып, өңірлік үшжақты комиссиялардың жартыжылдық жұмысына талдау жүргізсін.
3. Облыстардың, Нұр-сұлтан, Алматы және Шымкент қалаларының әкімдіктеріне:
1) әлеуметтік әріптестік бойынша үшжақты комиссиясының:
- үшжақты комиссиялардың құрамына (өңірлік) кәсіподақтармен қамтылмаған жұмыскерлердің өкілдерін қосу;
- Ахуалдық орталығының деректері негізінде үшжақты комиссиялардың көшпелі отырыстарын өткізу;
- үшжақты комиссия мүшелерінің онкүндік сайын Ашық есік күндерін өткізуі;
- үшжақты комиссияның шешімін (хаттамасын) бақылау және қадағалау органдарының жоспардан тыс тексеру жүргізу үшін негіздемелер тізбесіне енгізу арқылы жұмысын қайта қарасын;
2) айына кемінде екі рет әлеуметтік-еңбек саласының өзекті мәселелерін күн тәртібіне шығара отырып, әлеуметтік әріптестік жөніндегі өңірлік үшжақты комиссиялардың (облыстық, қалалық және аудандық) отырыстарын өткізсін;
3) әлеуметтік әріптестік жөніндегі өңірлік үшжақты комиссиялардың отырыстарын өткізу кестесін әзірлеп және жиынтық ақпаратты Еңбек және халықты әлеуметтік қорғау министрлігіне жіберсін;
4) Үкіметтің кеңейтілген отырысында берілген Қазақстан Республикасы Президентінің тапсырмасын орындау мақсатында әлеуметтік әріптестік жөніндегі үшжақты комиссиялардың төрағалары өңірлердің әкімдерін тағайындасын;
5) персоналды ұсыну бойынша қызметтер көрсетуге арналған шартқа сәйкес қабылдаушы және жіберуші тарап кәсіпорындарының тізбесін айқындап, олардың БСН-ін Еңбек және халықты әлеуметтік қорғау министрлігіне жіберсін;
6) жұмыс берушілермен және кәсіподақтармен бірлесіп жалақысы төмен қызметкерлердің жалақысын арттыру жөніндегі жұмысты жандандырсын.
4. Шығыс Қазақстан облысының әкімдігіне:
1) Мемлекеттік кірістер органдарымен бірлесіп «Semey Bus» ЖШС жағдайды шешу бойынша пәрменді шаралар қабылдасын;
2) өңір кәсіпорындарында жұмыстан босатылған қызметкерлерді жұмыспен қамту шараларымен (оқыту, біліктілігін арттыру, жұмысқа орналастыру және т.б.) жәрдемдесу бойынша жұмыс жүргізсін.
	5. Қаржы министрлігі облыстардың,  Нұр-Сұлтан, Алматы және Шымкент қалалары әкімдіктерімен бірлесіп, банкрот кәсіпорындарда және әлеуметтік аударымдар бойынша (МЗЖ, ӘА, МӘМС) жалақы бойынша берешекті азайту жөнінде шаралар қабылдасын.
6. Ақпарат және қоғамдық даму министрлігі облыстардың, Нұр-сұлтан, Алматы және Шымкент қалаларының әкімдіктерімен бірлесіп, әкімдіктердің жұмыскерлердің еңбек құқықтарын қорғау жөніндегі жұмыстарын (жалақы бойынша берешекті өтеу жөніндегі, қауіпсіз еңбек жағдайларын қамтамасыз ету жөніндегі тиімді жұмысты, үшжақты комиссияның жұмысын және т.б.) БАҚ-та жариялауды қамтамасыз етсін.



2. Жұмыскерлердің еңбек құқықтарын қорғау бойынша кәсіподақтардың қабылдап жатқан шаралары туралы.
____________________________________________________________
(Дәулеталин, Машкенов, Пригорь)

1. Кәсіподақтар федерациясының төрағасы С. Т. Даулеталиннің, Қазақстан еңбек конфедерациясының Бас хатшысы М. Р. Машкенов, «Аманат «ҚЕК» басшысы А. И. Пригорьдің ақпараты назарға алынсын.
2. Еңбек және халықты әлеуметтік қорғау министрлігі Кәсіподақтар федерациясының, Қазақстан еңбек конфедерациясының ұсыныстарын зерделеп, нәтижелері туралы ақпаратты Үкіметке жолдасын.
3. Республикалық кәсіподақтар бірлестіктеріне (келісім бойынша) мүдделі мемлекеттік органдармен және облыстардың, Нұр-Сұлтан, Алматы және Шымкент қалаларының әкімдіктерімен бірлесіп:
1) салалық және өңірлік үшжақты келісімдер шарттарының орындалуын бақылауды күшейтсін;
2) жұмыскерлер арасында кәсіподақ ұйымдарына сенімді нығайтуға бағытталған шаралар кешенін әзірлеу және іске асырсын;
3) әлеуметтік-еңбек жанжалдарының алдын алу бойынша еңбек ұжымдарында кәсіподақ ұйымдары қызметінің тиімділігін арттыру жөнінде қажетті шаралар қабылдасын.
4. Еңбек және халықты әлеуметтік қорғау министрлігі жұмысшылар мен жұмыс берушілер бірлестіктерімен бірлесіп, Кәсіподақтардың жұмысын жандандыру жөніндегі жол картасын әзірлесін.
5. Еңбек және халықты әлеуметтік қорғау министрлігі мүдделі орталық мемлекеттік органдармен, облыстардың, Нұр-сұлтан, Алматы және Шымкент қалаларының әкімдіктерімен, жұмыс берушілердің республикалық бірлестіктерімен (келісім бойынша) және республикалық кәсіподақтар бірлестіктерімен (келісім бойынша) бірлесіп, Бас келісім шеңберінде қабылданған міндеттемелерді іске асыру жөніндегі іс-шаралар жоспарының сапалы және уақтылы орындалуын қамтамасыз етсін.

3. Мұнай сервистік ұйымдар қызметкерлерінің жалақысын біріздендіру жөнінде жүргізіліп жатқан жұмыс туралы
_____________________________________________________________
(Мендібаев)

1. Маңғыстау облысы әкімінің орынбасары, «ҚазМұнайГаз «ҰК» АҚ, «Кезби» ЖШС және «KMG-Security» ЖШС өкілдерінің ақпараты назарға алынсын.
2. Маңғыстау облысының әкімдігі мүдделі мемлекеттік органдармен бірлесіп, 2021 жылғы 19 шілдеге дейінгі мерзімде «ҚазМұнайГаз «ҰК» АҚ-ға мұнай сервистік кәсіпорындардағы проблемалық мәселелерге және шешу жолдарына толық талдау енгізсін.
3. «ҚазМұнайГаз» ҰК» АҚ Энергетика, Еңбек және халықты әлеуметтік қорғау министрліктерімен, Маңғыстау облысының әкімдігімен бірлесіп, 2021 жылғы 30 шілдеге дейінгі мерзімде мұнай сервистік кәсіпорындардағы проблемалық мәселелерді шешу жөніндегі Жол картасын әзірлесін.
4. Еңбек және халықты әлеуметтік қорғау министрлігімен орталық мемлекеттік органдармен және облыстардың әкімдіктерімен бірлесіп, 6 тамызға дейін Үкіметке осы Хаттама тапсырмаларының орындалуы туралы жиынтық ақпарат ұсынылсын.
5. Осы хаттаманың орындалуын бақылау Қазақстан Республикасы Премьер-Министрі Кеңсесінің Әлеуметтік-мәдени даму бөліміне жүктелсін.


РТК төрағасы, 
Қазақстан Республикасының 
Премьер-Министрінің орынбасары		                    Е. Тоқжанов

Тарату тізімі

1. ҰЭМ
2. ӘМ
3. ИИДМ
4. Қаржымині
5. ЭМ
6. ДСМ
7. АШМ
8. ЭГТРМ
9. АҚДМ
10. Облыстардың, Нұр-сұлтан, Алматы және Шымкент қалаларының РҮК төрағалары
11. Қазақстан Республикасы Кәсіподақтар федерациясы (келісім бойынша)
12. ҚР жұмыс берушілер (кәсіпкерлер) ұлттық Конфедерациясы (келісім бойынша)
13. Тау-кен өндіру және тау-кен металлургия кәсіпорындарының республикалық қауымдастығы (келісім бойынша)
14. «KazEnergy» мұнай-газ және энергетика кешені ұйымдарының Қауымдастығы (келісім бойынша)
15. Қазақстан Еңбек конфедерациясы (келісім бойынша)
16. «Аманат» Қазақстан кәсіподақтары достастығы (келісім бойынша)
17. «Қазмұрайгаз» АҚ (келісім бойынша)
18. «Кезби» ЖШС (келісім бойынша)
